
1․ Կարգավորման ենթակա խնդիրը.
[bookmark: _GoBack]Հայաստանի Հանրապետության կառավարության «Հայաստանի Հանրապետության պետական եկամուտների կոմիտեի կարիքների համար տվյալների հավաքման ծառայությունների ձեռքբերման նպատակով կնքվող պայմանագրի համար առանձնահատկություններ սահմանելու մասին» որոշման նախագծի (այսուհետ՝ Նախագիծ) ընդունումը պայմանավորված է տվյալների հավաքման ծառայությունների ձեռքբերման անհրաժեշտությամբ։ 
2. Ընթացիկ իրավիճակը և իրավական ակտի ընդունման անհրաժեշտությունը․
Որոշման ընդունման անհրաժեշտությունը բխում է «Բյուրո Վան Դիկ» առևտրային տվյալների բազայից տվյալների ստացման ծառայությունների ձեռքբերումը, առանց որի հնարավոր չէ իրականացնել տրանսֆերային գնագոյացման վարչարարություն։ 
 Տրանսֆերային գնագոյացման վարչարարության իրականացումն առանց համապատասխան առևտրային տվյալների բազաներին հասանելիության հնարավոր չէ, ուստի նախագծի ընդունման անհրաժեշտությունը էական է ընդհանրապես տրանսֆերային գնագոյացման կարգավորումների կիրառելու հնարավորության համար։
2020 թվականից գործում է ՀՀ հարկային օրենսգրքի 73-րդ գլուխը, որն ամբողջությամբ վերանայվել է, որի համաձայն ՀՀ ՊԵԿ-ն իր իրավասությունների շրջանակներում պարտավոր է իրականացնել համապատասխան վարչարարություն։ Տրանսֆերային գնագոյացման վարչարարության իրականացման հիմնաքարը հարկ վճարողների կողմից ներկայացված տրանսֆերային գնագոյացման փաստաթղթավորման վերլուծությունն է, այն է՝ համադրելիության վերլուծություն։ Կողմից ներկայացված փաստաթղթավորումների վերլուծություն, որը ենթադրում է նաև հարկ վճարողների կողմից կատարված վերահսկվող գործարքների համադրելիության վերլուծություն: 
Համադրելիության վերլուծությունն իրենից ենթադրում է ստուգման ենթակա հարկ վճարողի և վերջինիս համադրելի (գործառույթներ, ակտիվներ և ռիսկեր) հարկ վճարողների վերլուծությունը, որը հնարավոր է միայն տրանսֆերային գնագոյացման համադրելիության վերլուծություններ կատարելու համար ձևավորված առևտրային բազաներից։ Նման տվյալների բազա է համարվում  նիդերլանդական «Բյուրո Վան Դիկ» կազմակերպությունը, որը համարվում է ամենախոշորը և պարունակում է տվյալներ աշխարհի շուրջ 400 մլն. կազմակերպությունների ֆինանսական հաշվետվությունների վերաբերյալ, ներառյալ ՀՀ կազմակերպությունների:
Հաշվի առնելով վերը նշվածը՝ ՀՀ ՊԵԿ-ը բանակցել է «Մուդիս» կազմակերպության ներկայացուցիչների հետ, որոնք սահմանել են իրենց պահանջները, առանց որոնց պայմանագիր չի կարող կնքվել: Նախագծով նախատեսվում է բացառություններ սահմանել գործող այն կարգավորումների նկատմամբ, որոնց չկիրառման պարագայում նշված ընկերությունը կհամաձայնի պայմանագիր կնքի ՀՀ ՊԵԿ-ի հետ:
Բանակցությունների արդյունքում՝ ՀՀ ՊԵԿ համար առաջարկվել է 3 տարվա  ծառայությունների մատուցման պայմանագրի կնքում ընդհանուր 252,784 եվրո գումարի չափով՝ հետևյալ կտրվածքով․
· 1-ին տարի՝ 70,000 եվրո,
· 2-րդ տարի՝ 82,784 եվրո,
· 3-րդ տարի՝ 100,000 եվրո:
Միաժամանակ հայտնում ենք, որ մասնակիցը ծառայությունները մատուցելու է (տրամադրելու է թույլտվություն), որից հետո նոր միայն գումարը վճարվելու է, ինչը կանխում է բոլոր ռիսկերը, որոնք առկա են որոշման նախագծով սահմանված բացառությունների ցանկում: 
3. Կարգավորման նպատակը և ակնկալվող արդյունքը․
«Բյուրո Վան Դիկ» առևտրային տվյալների բազային 12 ամսյա անդամակցություն, որը հնարավոր կդարձնի տրանսֆերային գնագոյացման վարչարարության արյունավետ իրականացումը:
Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:
4․  Նախագծի մշակման գործընթացում ներգրավված ինստիտուտները և անձինք.
ՀՀ կառավարության որոշման նախագիծը մշակվել է ՀՀ ՊԵԿ-ի կողմից:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման թիվ 1 հավելվածի թիվ 3.3 միջոցառում («Հարկային պարտավորությունների հաշվարկման մեխանիզմների կատարելագործում»), ՀՀ կառավարության 2021 թվականի օգոստոսի 12-ի թիվ 1323-Լ որոշման Հավելված 2-ի («Հայաստանի Հանրապետության պետական եկամուտների կոմիտեի զարգացման և վարչարարության բարելավման ռազմավարությունից բխող միջոցառումների ծրագիր») թիվ 2.2.4 կետ («Տրանսֆերային գնագոյացման իրավակարգավորումների կիրառում, հարկային հսկողության արդյունավետության բարձրացում»):
